
KPTMSB PERKASA PENDIDIKAN DIGITAL MELALUI PELANCARAN GOOGLE
WORKSPACE FOR EDUCATION PLUS

KUALA LUMPUR, 5 Ogos 2026 — Kolej Poly-Tech MARA Sdn. Bhd. (KPTMSB) hari
ini mencatat satu lagi pencapaian penting dalam agenda transformasi digital apabila
melancarkan Google Workspace for Education Plus, sekali gus memperkukuh
penggunaan teknologi awan dan kecerdasan buatan (Al) dalam ekosistem pendidikan

tinggi.

Majlis pelancaran yang berlangsung di Google for Education, Menara Axiata
disempurnakan oleh YBhg. Encik Zahari bin Aziz, Timbalan Ketua Pengarah
(Pendidikan) MARA, dan turut dihadiri Ketua Pegawai Eksekutif KPTMSB, Haji
Radzuan bin Razali, Ketua Pegawai Eksekutif, AwanBiru Technology Berhad
(Awantec), Puan Azizah Ali, barisan pengurusan Google Malaysia, MARA serta
pengurusan kanan KPTMSB.

Pelaksanaan Google Workspace for Education Plus merupakan langkah strategik
KPTMSB dalam memperkasa pengalaman pembelajaran digital melalui platform
kolaborasi yang lebih komprehensif, selamat dan bersepadu. Inisiatif ini dijangka
meningkatkan keberkesanan pengajaran dan pembelajaran, memperkukuh
produktiviti warga institusi serta mempercepat adaptasi terhadap teknologi digital dan
Al.

Dalam ucapannya, Zahari berkata, transformasi digital kini menjadi agenda utama
dalam memastikan institusi pendidikan kekal relevan dengan keperluan Revolusi
Industri 4.0 dan ekonomi digital.

"Kita tidak lagi bercakap tentang sama ada mahu berubah atau tidak, tetapi sejauh
mana pantas kita mampu menyesuaikan diri dengan perubahan teknologi. Institusi
pendidikan perlu melahirkan graduan yang bukan sahaja mempunyai pengetahuan
akademik, malah menguasai kemahiran digital, Al, kreativiti dan pemikiran kritis. Al
tidak akan menggantikan manusia. Tetapi manusia yang tahu memanfaatkan Al akan
menggantikan manusia yang tidak menguasainya," katanya.

Beliau berkata, penggunaan Google Workspace for Education Plus bukan sekadar
melibatkan penggunaan aplikasi digital, sebaliknya membentuk satu ekosistem
pembelajaran yang menyokong kolaborasi, inovasi dan pembangunan bakat digital
secara menyeluruh.



Sementara itu, Ketua Pegawai Eksekutif KPTMSB, Haji Radzuan bin Razali berkata,
kerjasama bersama Google Malaysia membuktikan komitmen KPTMSB untuk terus
memperkasa pendidikan tinggi melalui penggunaan teknologi bertaraf dunia.

"Kerjasama ini akan memperkukuh keupayaan pensyarah dan pelajar dalam
memanfaatkan teknologi digital serta Al secara beretika bagi meningkatkan kualiti
pembelajaran, penyelidikan dan inovasi," ujar Radzuan.

Dalam pada itu, bagi Ketua Pegawai Eksekutif, AwanBiru Technology Berhad
(Awantec), Puan Azizah Ali berkata, Awantec berperanan sebagai rakan strategik
pelaksana dalam memastikan penggunaan Google Workspace for Education Plus di
Kolej Poly-Tech MARA Sdn. Bhd. (KPTMSB) dapat dilaksanakan secara menyeluruh,
meliputi penyediaan dan pengurusan lesen, konfigurasi sistem, migrasi, latihan
kepada pensyarah, pelajar serta pentadbir IT, di samping sokongan teknikal
berterusan.

‘Bersama Google Malaysia sebagai peneraju teknologi awan, kerjasama ini
memperkenalkan ekosistem pembelajaran digital yang lebih pintar, selamat dan
kolaboratif melalui pemanfaatan teknologi seperti Google Workspace, Gemini Al dan
Gemini Notebook.

“Inisiatif ini bukan sahaja meningkatkan pengalaman pengajaran dan pembelajaran,
malah memperkukuh keupayaan digital warga KPTMSB serta menyokong agenda
transformasi digital institusi dalam melahirkan graduan yang bersedia menghadapi
keperluan industri dan ekonomi digital masa hadapan,” katanya.

Maijlis tersebut turut disusuli dengan sesi perkongsian oleh Google Malaysia mengenai
perkembangan terkini teknologi pendidikan serta lawatan ke pejabat Google Malaysia
bagi memperkukuh hubungan strategik antara kedua-dua organisasi.

Sebagai rakan strategik kepada UPTM melalui Pusat Kecemerlangan (Centre of
Excellence), Google Malaysia terus memainkan peranan penting dalam menyokong
pembangunan pendidikan digital di bawah ekosistem MARA.

Kerjasama ini dijangka membuka lebih banyak peluang dalam bidang pembangunan

bakat digital, pensijilan profesional, inovasi teknologi serta penerokaan kecerdasan
buatan bagi meningkatkan kebolehpasaran graduan.

MENGENAI KPTM SDN. BHD.

Kolej Poly-Tech MARA Sdn. Bhd. (KPTMSB) merupakan sebuah institusi pendidikan
milik penuh MARA Corporation Sdn. Bhd. (MARA CORP) yang menawarkan 53

program pengajian dari peringkat asasi hingga ke pengajian profesional.

KPTMSB beroperasi di tujuh cawangan termasuk satu yang berstatus universiti iaitu
Universiti Poly-Tech Malaysia (UPTM) yang menawarkan pelbagai bidang pengajian
seperti teknologi maklumat, sains komputer, sains kesihatan, sains sosial,

perakaunan, pengurusan perniagaan, kejuruteraan, kemanusiaan dan bio-industri.

Sejak 1983, KPTMSB komited dalam memperkasa pendidikan, membangunkan bakat
bumiputera serta menyediakan peluang pembelajaran yang mampu milik dan

berkualiti.

MENGENAI AWANBIRU TECHNOLOGY BERHAD (AWANTEC)

Awantec adalah pemangkin pendigitalan teknologi dan bakat yang terkemuka,
menyediakan perkhidmatan pengurusan pelbagai awan (multi-cloud) dan
perkhidmatan kitaran hayat bakat pembelajaran sepanjang hayat untuk memacu

transformasi digital Malaysia.

Perniagaan teras syarikat ini berkisar pada penggabungan teknologi dan bakat
manusia, dengan memanfaatkan kemajuan terkini menerusi kerjasama bersama
rakan kongsi global seperti Google, Skillsoft, SAGE dan lain-lain. Dengan pasukan
berdedikasi yang memberi tumpuan kepada pertumbuhan dalam sektor awam,
komersil, serta segmen PKS, Awantec menawarkan enam (6) tonggak perniagaan
utama bagi memenuhi peningkatan permintaan pasaran terhadap keperluan awan
dan bakat: Penyelesaian Perisian Berasaskan Awan (Cloud-Based Software
Solutions), Platform sebagai Perkhidmatan (Platform as a Service), Infrastruktur
sebagai Perkhidmatan (Infrastructure as a Service), Bakat sebagai Perkhidmatan

(Talent as a Service), Keselamatan Siber, dan Integrasi Sistem.

Ditubuhkan pada tahun 2003 dan disenaraikan di Pasaran Utama Bursa Malaysia
pada tahun 2011, Awantec merupakan saham patuh Syariah dalam sektor teknologi
dan telah menjadi konstituen Indeks FTSE4GOOD Bursa Malaysia sejak tahun 2014.



Syarikat ini telah menerima pelbagai anugerah, termasuk Anugerah Tata Kelola
Korporat MSWG-ASEAN serta pengiktirafan sebagai Rakan Kongsi Sektor Awam
Google Cloud 2021 bagi Rantau APAC.

